
АСӐНУ ХӐМИПЕ ТАВРӐНЧӖ 
РАҪҪЕЙ халӑх артисчӗ, Чӑваш Ен 

тэта Дагестан искусствӑсен тава 
тивӗҫлӗ деятеле, СССР Патшалӑх 
премийӗн лауреачӗ Ф.М.Лукин ком­
позитор ҫуралнӑранпа 90 ҫул ҫитрӗ. 
Ҫавна май Филипп Миронович пу-
рӑннӑ ҫурт ҫинче /Шупашкар хулин-
чи К.Маркс урамӗнчи 24-мӗш ҫурт/ 
Асӑну хӑми уҫрӗҫ. Савӑнӑҫлӑ ми­
тинга ЧР культурӑпа национально-
ҫсен ӗҫӗсен министре О.Г.Денисова 
уҫрӗ. Вӑл Ф.М.Лукинӑн кун-ҫулӗпе 
пултарулӑхӗнче уйрӑмах палӑрса та­
ракан самантсене асӑнса тухрӗ. 
Красноармейскинчи Ҫавалҫырма 
ялӗнче ҫуралнӑскер, музыка пӗлӗвне 
музыка техникумӗпе консерваторире 
илнӗ хыҫҫӑн чылай вӑхӑт Чӑваш 
патшалӑх филармонийӗн илемлӗх 
ертӳҫипе юрӑпа ташӑ ансамблей 
тӗп дирижерӗнче ӗҫленӗ. Вӑтӑр ҫул 
ЧР Композиторсен союзне /1948 
ҫултан пуҫласа/ ертсе пынӑ, Чӑваш 
Енри музыка обществин председа­
теле пулнӑ. Паллӑ композитор 800 
яхӑн вокал произведенийӗ ҫырнӑ. 
Ҫав шутра - хорсем, юрӑсем /ро-
манссем, ачасем валли ҫырнӑ юра-
сем/. Октябрьти Революци, «Хисеп 
Палли», Ӗҫлӗх Хӗрлӗ Ялав орденӗ-
сен кавалере Шупашкарти музыка 
училищинче те ӗҫленӗ, республикӑ-
ра музыка кадрӗ хатӗрлес тӗлӗшпе 
ырми-канми вӑй хунӑ. 

Филипп Миронович Лукин - Шу­
пашкар хулин хисеплӗ гражданине. 
Ҫавна май ун ятне яланлӑхах асра 
хӑварас, вӑл пурӑннӑ ҫурт ҫине 
Асӑну хӑми вырнаҫтарас тӗлӗшпе 
хула администрацийӗн тӳпи те пы-
сӑк. Митингра вара хула админист-
раци пуҫлӑхӗн пӗрремӗш ҫумӗ 
К.Л.Валицкая сӑмах каларӗ. Ен-

I тешӗмӗрӗн ӗҫ-хӗлӗн, пултарулӑхӗн 
тӗслӗхӗсене ӑша хывса тата темиҫе 
ӑру та ҫитӗнӗ, унӑн ырӑ сӑнарӗ 
асӑмӑрта юлӗ терӗ. 

Ҫавӑн пекех ЧР Композиторсен 
союзӗн председателе Н.Н.Казаков, 
Чӑваш халӑх поэчӗ Ю.С.Сементер, 

М.Г.Кондратьев, Ю.А.Илюхин музы-
коведсем, партипе ӗҫ ветеране 
И.П.Прокопьев, П.А.Ялкир сӑвӑҫ, 
композиторӑн хӗрӗ Т.Ф.Лукина сӑ-
мах каларӗҫ. Акӑ кӗтнӗ самант 
ҫитрӗ. Асӑну хӑмине витнӗ хатӗре 
сирчӗҫ те пирӗн ума Ф.М.Лукин 
сӑнӗ тухса тӑчӗ. Хӑма ҫине ҫапла 
ҫырнӑ: «Ҫак ҫуртра 1955-1994 ҫул-
сенче Раҫҫей халӑх артисчӗ, компо­
зиторе, Шупашкар хулин хисеплӗ 
гражданине Филипп Миронович Лу­
кин пурӑннӑ». 

Унпа юнашарах композиторӑн чи 
ҫывӑх ӗҫтешӗн Г.С.Лебедевӑн Аса­
ну хӑми вырнаҫнӑ. Акӑ вӗсем 
каллех пӗрле. Тӑван халӑхӑн кул-
ленхи ӗҫ-хӗлне курса-илтсе, сӑнаса 
тӑраҫҫӗ. Хӑйсем чӑваш юрри-кӗвви-
не аталантарас тӗлӗшпе тунӑ ӗҫ 
малаллах ҫӗклентӗрччӗ теҫҫӗ. 

